
 

 

 ТӨСВИЙН БАЙНГЫН ХОРООНЫ  

ХУРАЛДААНЫ ТЭМДЭГЛЭЛИЙН АГУУЛГА 

2023 оны 06 дугаар сарын 09-ний өдөр, Баасан гараг 

          Хуралдааны тэмдэглэлийн агуулга   

            Хуралдааны товч тэмдэглэл:  1-2 

            Хуралдааны дэлгэрэнгүй тэмдэглэл:        3-5 

1.Монгол Улсын нэгдсэн төсвийн 2023 оны төсвийн хүрээний 

мэдэгдэл, 2024-2025 оны төсвийн төсөөллийн тухай хуульд 

өөрчлөлт оруулах тухай хуулийн төсөл /Засгийн газар 

2023.06.08-ны өдөр өргөн мэдүүлсэн, хэлэлцэх эсэх/ 

Монгол Улсын Их Хурлын 2023 оны хаврын ээлжит чуулганы 

Төсвийн байнгын хорооны  

06 дугаар сарын 09-ний өдөр /Баасан гараг/-ийн  

хуралдааны товч тэмдэглэл 

 

Төсвийн байнгын хорооны дарга Г.Тэмүүлэн ирц, хэлэлцэх асуудлын дарааллыг 

танилцуулж, хуралдааныг даргалав. 

 

Хуралдаанд ирвэл зохих 19 гишүүнээс 11 гишүүн хүрэлцэн ирж, 57.9 хувийн 

ирцтэйгээр хуралдаан 09 цаг 35 минутад Төрийн ордны “Их эзэн Чингис хаан” танхимд 

эхлэв. 

 

Томилолттой: Ж.Батжаргал; 

Чөлөөтэй: Г.Амартүвшин, Ц.Анандбазар, Ц.Даваасүрэн, Д.Өнөрболор, 

Б.Пүрэвдорж,  Ч.Хүрэлбаатар; 

Тасалсан: С.Ганбаатар.  

 

Нэг.Монгол Улсын нэгдсэн төсвийн 2023 оны төсвийн хүрээний мэдэгдэл, 2024-

2025 оны төсвийн төсөөллийн тухай хуульд өөрчлөлт оруулах тухай хуулийн төсөл 

/Засгийн газар 2023.06.08-ны өдөр өргөн мэдүүлсэн, хэлэлцэх эсэх/ 

 

Хэлэлцэж буй асуудалтай холбогдуулан Улсын Их Хурлын гишүүн, Сангийн сайд 

Б.Жавхлан, Улсын Их Хурлын гишүүн, Эрчим хүчний сайд Б.Чойжилсүрэн, Сангийн 

яамны Төрийн нарийн бичгийн дарга Ж.Ганбат, мөн яамны Төсвийн бодлого, 

төлөвлөлтийн газрын дарга М.Санжаадорж, Татварын бодлогын газрын дарга Б.Тэлмүүн, 

Хөгжлийн санхүүжилт, хөрөнгө оруулалтын газрын дарга Ч.Чимидсүрэн, Төсвийн 

нэгтгэлийн хэлтсийн дарга Э.Батмөнх, Санхүүгийн хөрөнгийн удирдлагын хэлтсийн дарга 

С.Тулга, Санхүү, төсвийн судалгааны газрын дарга Г.Золбоо, Төсвийн хөрөнгө 

оруулалтын хэлтсийн дарга Ж.Дэлгэржаргал, Хөгжлийн санхүүжилтийн хэлтсийн дарга 

Б.Ганзориг нар оролцов.  

 

Хуралдаанд Улсын Их Хурлын Тамгын газрын Хууль, эрх зүйн газрын 

Зөвлөхүүдийн албаны зөвлөх Г.Алтанцэцэг, Ё.Энхсайхан, мөн газрын Байнгын хорооны 

асуудал хариуцсан хэлтсийн Төсвийн байнгын хороо хариуцсан ахлах зөвлөх Э.Алтанзул, 

референт Г.Нарантуяа нар байлцав. 

 

Төслийн үзэл баримтлалын талаар илтгэлийг Эрчим хүчний сайд Б.Чойжилсүрэн 

танилцуулав. 

 

Илтгэлтэй холбогдуулан Улсын Их Хурлын гишүүдээс асуулт, санал гараагүй болно. 

Г.Тэмүүлэн: Монгол Улсын нэгдсэн төсвийн 2023 оны төсвийн хүрээний мэдэгдэл, 

2024-2025 оны төсвийн төсөөллийн тухай хуульд өөрчлөлт оруулах тухай хуулийн 

төслийн үзэл баримтлалыг дэмжиж, чуулганы нэгдсэн хуралдаанаар оруулж хэлэлцүүлэх 

нь зүйтэй гэсэн саналыг дэмжье гэсэн санал хураалт явуулъя.  

 

Зөвшөөрсөн:    7 

Татгалзсан:     4 

Бүгд:   11 

63.6 хувийн саналаар дэмжигдлээ. 

 

Байнгын хорооноос гарах санал, дүгнэлтийг Улсын Их Хурлын гишүүн Ц.Сандаг-

Очир Улсын Их Хурлын чуулганы нэгдсэн хуралдаанд танилцуулахаар тогтов. 

 

Уг асуудлыг 09 цаг 41 минутад хэлэлцэж дуусав. 

 

Байнгын хорооны хуралдаанаар 1 асуудал хэлэлцэв. 

 

Хуралдаан 06 минут үргэлжилж, 19 гишүүнээс 11 гишүүн хүрэлцэн ирж, 57.9 хувийн 

ирцтэйгээр 09 цаг 41 минутад өндөрлөв. 

 

 

 

Тэмдэглэлтэй танилцсан: 

ТӨСВИЙН БАЙНГЫН 

ХОРООНЫ ДАРГА      Г.ТЭМҮҮЛЭН 

  

 

Тэмдэглэл хөтөлсөн: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ    Д.ОТГОНДЭЛГЭР 

МОНГОЛ УЛСЫН ИХ ХУРАЛ 

 

2023 оны 06 дугаар сарын 09-ний өдөр, 

Баасан гараг 

 

Төрийн ордон “Их эзэн Чингис хаан” 

танхим  09 цаг 35 минут. 

 

ТӨСВИЙН БАЙНГЫН ХОРООНЫ 

ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ 

   

 Г.Тэмүүлэн: Байнгын хорооны 

гишүүдийн өдрийн амар амгаланг 

айлтгая.  

 

 Байнгын хорооны хуралдаанд 

оролцож байгаа гишүүдийн ирцийг та 

бүхэнд танилцуулъя.  

 

 Нэгдүгээрт, 

Хавдисламын Баделхан, Жамбын 

Батсуурь, Хүрэлбаатарын Булгантуяа, 

Болдын Жавхлан, Салдангийн Одонтуяа, 

Шатарбалын Раднаасэд, Цэндийн 

Сандаг-Очир, Дуламдоржийн 

Тогтохсүрэн, Баттогтохын 

Чойжилсүрэн, Лхагвын Мөнхбаатар 

гэсэн бүрэлдэхүүнтэйгээр өнөөдрийн 

Байнгын хорооны хуралдааны ирц 

бүрдсэн байна.  

 

 Ингээд 2023 оны 6 дугаар сарын 9-

ний өдрийн хуралдаан нээснийг мэдэгдье. 

Байнгын хорооны хуралдааны хэлэлцэх 

асуудлыг танилцуулъя. Хэлэлцэх асуудал 

нэг асуудал байгаа. 

 

 Монгол Улсын нэгдсэн төсвийн 

2023 оны төсвийн хүрээний мэдэгдэл, 

2024-25 оны төсвийн төсөөллийн тухай 

хуульд өөрчлөлт оруулах тухай хуулийн 

төсөл, Засгийн газраас 2023 оны 6 сарын 

8-ны өдрийн өргөн мэдүүлсэн, хэлэлцэх 

эсэх асуудал байна.  

 

 Хэлэлцэх асуудалтай холбогдуулж 

саналтай гишүүд байна уу? Алга байна. 

Хэлэлцэх асуудалдаа орцгооё. 

 

 Монгол Улсын нэгдсэн төсвийн 

2023 оны төсвийн хүрээний  мэдэгдэл, 

2024-25 оны төсвийн төсөөллийн 

тухай хуульд өөрчлөлт оруулах тухай 

хуулийн төслийн хэлэлцэх эсэх 

хэлэлцүүлгийг хийж эхэлье.  

 

 Танилцуулгыг Засгийн газрын 

гишүүн, Эрчим хүчний сайд Чойжилсүрэн 

сайд танилцуулна.  

 

 Б.Чойжилсүрэн: Байнгын 

хорооны дарга, эрхэм гишүүд ээ,  

 

 Монгол Улсын нэгдсэн төсвийн 

2023 оны төсвийн хүрээний мэдэгдэл, 

2024-25 оны төсвийн төсөөллийн тухай 

хуульд өөрчлөлт оруулах тухай хуулийн 

төслийг 2023 оны 6 дугаар сарын 8-ны 

өдөр Улсын Их Хуралд өргөн мэдүүлж, 

Төсвийн байнгын хорооны хуралдаанаар 

хэлэлцүүлж байна.  

 

 Дэлхий нийтийг хамарсан цар 

тахал, геополитикийн хурцадмал 

байдлаас улбаатай инфляцын дарамт, 

урд хөршөөс тогтоосон хөл хорио, улс 

орнуудын төв банкнуудын хэрэгжүүлсэн 

мөнгөний эрс хатуу бодлого зэрэг нь 

манай улсын эдийн засагт томоохон 

сорилт болсон билээ.  

 

 Гэсэн хэдий ч Засгийн газраас 

экспортыг эрчимжүүлж, гадаад 

валютын нөөцийг нэмэгдүүлэх, эдийн 

засгийг сэргээхэд чиглэсэн арга хэмжээг 

үе шаттай авсны үр дүнд 2022 оны 1 

дүгээр улиралд 3.9 хувиар агшаад байсан 

эдийн засаг 2023 оны 1 дүгээр улиралд 7.9 

хувиар өсөж, 2.4 ам.долларт хүрч унаад 

байсан гадаад валютын албан нөөц энэ 

оны эхний 5 сарын байдлаар 3.8 тэрбум 

ам.долларт хүрч сайжраад байна. 

 

 Хэдийгээр эдийн засгийн үндсэн 

үзүүлэлтүүдэд эерэг өөрчлөлтүүд гарч 

эхэлсэн боловч гадаад хүчин зүйлсийн 

нөлөөгөөр сүүлийн 20 сар дараалан 

Монгол Улсын инфляц 2 оронтой тоонд 

хүрч, иргэдийн бодит орлогод нөлөөлж 

байгаа тул ард иргэдийн орлого 

амьжиргааг дэмжих зайлшгүй 

шаардлагыг бий болгож байна.  

 

 Дээр дурдсан эдийн засагт 

нийгмийн нөхцөл байдалтай уялдуулан 

Монгол Улсын Засгийн газраас хүүхэд, 

ахмад настан, хөгжлийн бэрхшээлтэй 

иргэд, төрийн албан хаагчдын орлогын 

баталгааг сайжруулах иргэдийн амьдрах 

орчныг дээшлүүлэх хотын түгжрэлийг 

бууруулах зэрэг чиглэлээр төсвийн арга 

хэмжээг авч хэрэгжүүлэхэд Монгол 

Улсын нэгдсэн төсвийн 2023 оны 

төсвийн хүрээний мэдэгдэл, 2024-2025 

оны төсвийн төсөөллийн тухай хуулийн 

зарим үзүүлэлтийг өөрчлөх шаардлага 

үүсэж байна.  

 

 Монгол Улсын нэгдсэн төсвийн 

2023 оны төсвийн хүрээний мэдэгдэл, 

2024-2025 оны төсвийн төсвийн 

төсөөллийн тухай хуулийн төсөлд 2023 

онд нэгдсэн төсвийн тэнцвэржүүлсэн 

орлого 1 их наяд 732.3 тэрбум төгрөгөөр 

нэмэгдэж 20.8 их наяд төгрөг, нэгдсэн 

төсвийн нийт зарлага 1 их наяд 896.1 

тэрбум төгрөгөөр нэмэгдэж 22.4 их наяд 

төгрөг, нэгдсэн төсвийн нийт алдагдлын 

хэмжээг 1.6 их наяд төгрөг буюу өмнө нь 

батлагдсан дотоодын нийт 

бүтээгдэхүүний 2.6 хувиас хэтрүүлэхгүй 

байхаар тооцож Төсвийн тогтвортой 

байдлын тухай хуульд заасан тусгай 

шаардлагуудад бүрэн нийцүүлэн 

төлөвлөлөө.  

 

 Байнгын хорооны дарга, эрхэм 

гишүүд ээ,  

 

 Монгол Улсын нэгдсэн төсвийн 

2023 оны төсвийн хүрээний мэдэгдэл, 

2024-2025 оны төсвийн төсөөллийнн 

тухай хуульд өөрчлөлт оруулах тухай 

хуулийн төслийг хэлэлцэн шийдвэрлэж 

өгөхийг хүсье.  

 

 Анхаарал тавьсанд баярлалаа.  

 

 Г.Тэмүүлэн: Баярлалаа. Ажлын 

хэсгийн бүрэлдэхүүнийг танилцуулъя.  

 

 Жигжидийн Ганбат Сангийн 

яамны Төрийн нарийн бичгийн дарга, 

Мижиддоржийн Санжаадорж Сангийн 

яамны Төсвийн бодлого, төлөвлөлтийн 

газрын дарга, Бямбарагчаагийн Тэлмүүн 

Сангийн яамны Татварын бодлогын 

газрын дарга, Чойгүнсэнгийн Чимидсүрэн 

Сангийн яамны Хөгжлийн санхүүжилт, 

хөрөнгө оруулалтын газрын дарга, 

Энхтөрийн Батмөнх Сангийн яамны 

Төсвийн нэгтгэлийн хэлтсийн дарга, 

Пүрэвдоржийн Бат-Эрдэнэ Сангийн 

яамны Төсвийн зарлагын хэлтсийн дарга, 

Солонгын Тулга Сангийн яамны 

Санхүүгийн удирдлагын хэлтсийн дарга, 

Байгалмаагийн Одонтуяа Сангийн яамны 

Өрийн удирдлагын хэлтсийн дарга, 

Булганхүүгийн Ганзориг Сангийн яамны 

Хөгжлийн санхүүжилтийн хэлтсийн 

дарга гэсэн бүрэлдэхүүнтэйгээр оролцож 

байна. 

 

 Хуулийн төсөлтэй холбогдуулж 

асуулт асуух гишүүд байна уу? Алга 

байна.  

 

 Хуулийн төсөлтэй холбогдуулж үг 

хэлэх гишүүд байна уу? Алга байна. 

Ингээд санал хураалтыг явуулж эхэлье. 

 

 Монгол Улсын нэгдсэн төсвийн 

2023 оны төсвийн хүрээний мэдэгдэл, 

2024-25 оны төсвийн төсөөллийн тухай 

хуульд өөрчлөлт оруулах тухай хуулийн 

төслийг үзэл баримтлалын хүрээнд 

хэлэлцэхийг дэмжье гэсэн саналаар санал 

хураалтыг явуулъя. Санал хураалт. 

 

 Санал хураалтад 11 гишүүн 

оролцож, 7 гишүүн дэмжин, 63.6 хувиар 

дэмжлээ.   

 

 Ингээд хуулийн төслийг хэлэлцсэн 

талаар Байнгын хорооноос гаргах санал, 

дүгнэлтийг нэгдсэн хуралдаанд Улсын Их 

Хурлын гишүүн Раднаасэд гишүүн 

танилцуулчих уу? Сандаг-Очир гишүүн 

танилцуулна. 

 

 Хуулийн төслийг хэлэлцэж 

дууслаа. Байнгын хорооны хуралдаанаар 

хэлэлцэх асуудал дууссан тул хуралдаан 

хаасныг мэдэгдэж байна.  

 

 Ажлын хэсэг болоод гишүүдэд 

баярлалаа. 

 

09.41 цаг 

 

ДУУНЫ БИЧЛЭГЭЭС ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ 

БУУЛГАЖ ХЯНАСАН:  

ШИНЖЭЭЧ      Д.ОТГОНДЭЛГЭР 

 

 

 

 

 

 

 

 

 

 

 

 

 


